
Тээврийн хэрэгслийг хэрхэн жолоодож буйг харах жолоочийн зан байдлын телеметрийн тоо мэдээллийг цуглуулах олон арга байдаг. Үүнд: 
· Утсан холболттой (“хар хайрцаг”) төхөөрөмж – уг тоног төхөөрөмжийг шууд үйлдвэрлэгчээс авдаг эсвэл тусгайлан тоноглодог
· Үүнийг камерын төхөөрөмжүүдтэй холбон болсон үйл явдал бүрийн хэдэн секундийн бичлэгийг үзэх боломжтой. Мөн камерыг гадагшаа болон/эсвэл бүхээг рүү, жолооч руу чиглүүлэн байршуулж болно. 
· OBDII (тээврийн хэрэгслийн оношилгооны хэсэг) “оролтын” төхөөрөмж
· Ухаалаг утасны аппликейшн
Ямар ч тохиолдолд эрсдэлийг хянах зорилгоор тээврийн хэрэгслийн бус харин тухайн жолоочийн зан байдлын өгөгдлийг авах нь чухал юм. Зарим хуучин загварын “хар хайрцагны” төхөөрөмж тээврийн хэрэгслийг хэн жолоодож буйг таниж чаддаггүй (нэг тээврийн хэрэгслийг олон жолооч ашигладаг тул асуудал гарах магадлалтай). Энэ тохиолдолд телеметрийн системийг ажиллуулах үед жолоо барьсан ажилтны мэдээллийг бүрдүүлэх зорилгоор гараар бүртгэх шаардлага гардаг. 
Ашиглаж буй төхөөрөмж/ аргачлалын чадварт үндэслэн дараах тоо мэдээллийг авч болно. Үүнд:
· Хурд хэтрүүлэх
· Зөвшөөрөгдсөн хязгаарыг давж, хурд хэтрүүлэх.
· Энэ нь хурд хэтрүүлдэг зан авирын талаар дутуу ойлголт өгдөг ч өндөр хурдтай явсан тохиолдлыг мэдэгдэнэ. 
· Зам дээрх зөвшөөрөгдсөн хурдны хязгаарыг давах.
· Энэ өгөгдөл илүү хэрэг болдог. Учир нь уг өгөгдлийн тусламжтай хот суурин гэх мэт газарт гарсан өндөр эрсдэлтэй, хурд хэтрүүлсэн тохиолдлуудад анхаарлаа хандуулдаг.
· Огцом тоормос авах тохиолдол
· Огцом эргэх тохиолдол
· Огцом хурд авах тохиолдол
· [bookmark: _GoBack]Эдгээр нь эрсдэлтэй зан байдалд орохгүй ч байнга огцом тоормосолмогцоо огцом хурд нэмэх нь эрсдэлтэйд тооцогддог. Огцом хурд авах нь эко жолоодлого муу байгаагийн шинж юм. 
· Ядаргаа 
· Завсарлагагүй жолоо барьсан цаг.
· Тогтмол хол зайд аялах.
· Хоногийн хамгийн эрсдэлтэй цагт аялал хийх (ялангуяа 00:00-06:00 цаг хүртэл).
· Эрсдэл ихтэй маршрут
· Өдрийн эрсдэл ихтэй цагуудаар эрсдэл өндөртэй газраар аялах (хичээл эхлэх, тарах цагаар сургуулийн ойролцоо явах г.м.).
· Танай бодлого, дүрэм журамд тусгасан бусад эрсдэл өндөртэй маршрут.

Жолоочийн аюулгүй байдлын үзүүлэлтүүд сайжирч эсвэл муудаж буй эсэхийг харахын тулд зөвшилцсөн босго хэмжээ (тухайлбал, тогтоосон хурдны хязгаараас цагт 10 км-ээс их хурдтай явах) болон чиг хандлагад үндэслэн жолоочийн зан байдлын талаарх тоо мэдээлэлд шинжилгээ хийх. Шууд удирдлага сургалтад хамруулсны дараа жолооч нараас тогтмол асуулга авч, хэмжигдсэн аливаа зан төлөвийн суурь шалтгааныг хайх хэрэгтэй. Суурь шалтгаануудыг ойлгосноор ажиглагдсан зан байдлыг сайжруулахын тулд зохих удирдлагын болон/эсвэл жолоочид хандсан арга хэмжээ авах боломжтой болно.

АНХААРАХ – ажиглагдсан зан байдлын цаана болзошгүй удирдлагын болон/эсвэл үйл ажиллагаатай холбоотой шалтгаан бий эсэхийг цаг ямагт бодолцож, муу жолоодлоготой шууд холбохоос зайлсхийх хэрэгтэйг анхаарна уу.

Телематик системийн босго хэмжээний талаар зөвлөгөө авах бол дараах хаягаар холбогдоно уу: mail@roadrisktoolkit.com

